
ËSHTË KOHA QË TË PËRFUNDOJË MBAJTJA 
ARBITRATE E PERSONAVE TË PA SHTETËSI NË 
EVROPË 
 
Meqë Rrjeti Evropian për Pashtetësi (ENS), në një Konferencë Regjionale të mbajtur në Budapest më 

4-5 Maj 2017, ka publikuar Raportin e vet të ri “Mbrojtja e personave të pashtetësi nga mbajtja 

arbitrare: Një Agjendë për ndryshime”, ne, të nënshkruarit, i thërrasim qeveritë evropiane që 

urgjentisht të ndërprejnë të gjitha mbajtjet arbitrare të personave të pa shtetësi apo atyre që janë 

në rrezik të pashtetësisë. 

Në Evropë është krijuar një koncensus se përdorimi i mbajtjes për emigracion është jo i 

qëndrueshëm, i dëmshëm dhe në shumë raste jo ligjor. Raporti i ENS-së bazohet në hulumtimin e 

bërë në gjashtë vende të Evropës, duke i vënë theks të veçantë sistemeve dhe praktikave në të cilat 

burra, gra dhe fëmijë të pa shtetësi ndodhen të bllokuar.  Shumë nga ata janë subjekt të mbajtjes 

afatgjate, duke mos ekzistuar një parashikim i arsyeshëm për kthim.  Disa janë në gjendje që ta 

thejnë këtë qark dhe kështu ndodhen në  vakum ligjor për vite. 

Ne i nxisim shtetet që t’i përmbushin obligimet e tyre ndërkombëtare karshi personave të pashtetësi 

dhe të atyre që janë në rrezik për pashtetësi, që të ndërmarrin hapa proaktivë për t’i mbrojtur ata 

nga mbajtja arbitrare dhe joligjore dhe që t’u garantojnë të drejtat dhe liritë e tyre themelore. Mbi 

të gjitha, është e domosdoshme që shtetet të vendosin procedura efektive që të identifikojnë dhe 

njohin pashtetësinë, vlerësojnë dhe përgjigjen ndaj ndjeshmërisë në të gjitha fazat e procedurave të 

emigrimit, urgjentisht të zbatojnë alternativat e bazuara në komunitet karshi mbajtjes dhe që t’u 

ofrojnë personave të pa shtetësi dhe atyre që nuk mund t’u hiqet statusi ligjor dhe të drejtat 

themelore, përfshirë qasjen e barabartë në sigurim social, punësim, arsimim dhe shëndetësi.  

Raporti ofron një numër të rekomandimeve konkrete në pesë fusha prioritare për reformë, në 

mënyrë që ligji, politika dhe praktika të reflektojnë dhe t’i zbatojnë pa diskriminim standardet  

ndërkombëtare të të drejtave të njeriut. Kështu, në kërkojmë nga të gjitha shtetet që urgjentisht ta 

ndalojnë mbajtjen arbitrare të emigrantëve, të personave pa shtetësi në Evropë, përmes:  

1. Zbatimit të një varg alternativash karshi ‘mbajtjes’, në përputhshmëri me standardet 

ndërkombëtare dhe praktikat e mira, duke përmirësuar udhëzimet për të siguruar se 

pashtetësia duhet të konsiderohet faktor relevant në të gjitha vendimet për mbajtje, dhe që 

vendimet të jenë në përputhshmëri me standardet ndërkombëtare për ndalimin e mbajtjes  

arbitrare. 

2. Zhvillimit të Procedurave të Përcaktimit të Pashtetësisë të cilat janë në pajtueshmëri me 

standardet ndërkombëtare dhe praktikën e mirë, plotësisht të qasshme për të gjithë ata që 

janë nën jurisdiksionin e tyre (përfshirë mbajtjen), dhe që u mundësojnë shteteve të 

identifikojnë dhe ofrojnë mbrojtje personave që njihen (pranohen) si persona të pa shtetësi.  

3. Vendosjen e mekanizmave të fuqishëm për të mbrojtur të drejtat e individëve, reagimin 

ndaj rasteve të ndjeshme dhe ushtrimin e detyrës për të mos diskriminuar, përfshirë 

ndalimin e mbajtjes së fëmijëve dhe luftimin e diskriminimit gjinor dhe atë të  ndërlidhur me 

aftësinë e kufizuar. 

4. Mbështetjen e integrimit në komunitet  përmes ofrimit të mbrojtjes nga ri-mbajtja, qasja në 

të drejta dhe liri themelore për ata të cilët janë në pritje të vendosjes së statusit të tyre, dhe 

rregullimin dhe përkrahjen e rrugës për natyralizimin e personave që u njihet pashtetësia.  

5. Përmirësimin e regjistrimit dhe raportimit të pashtetësisë, duke  e instaluar llogaridhënien 

në veprimet e sistemeve të mbajtjes së emigrantëve, publikimin e të dhënave (statistikave) 

të ndara, dhe mbështetjen e qasjes për organet e pavaruara të monitorimit, avokatët dhe 

anëtarët e komunitetit. 

Rrjeti Evropian për Pashtetësi dhe nënshkrueset e mëposhtme, zotohet që të punojnë në 

mënyrë konstruktive me qeveritë, organet e KB-së dhe palët e tjera kyçe që të ndihmojnë që 

këto rekomandime të përkthehen në reforma efektive dhe të qëndrueshme. 

31. Professor James Hathaway, University of Michigan Law School (United States) 

46. Michelle Mila van Burik Bihari (Netherlands) 

59. Stefanie Grant, Chair of the institute on Statelessness and Inclusion (Netherlands) 

